
GOBERNU BATZARRA

2014. 02. 07

Alkatea:

Ibai Iriarte San Vicente

Zinegotziak:

Lore Agirre Zipitria
Asier de los Rios Soraluze
Rosa M. Urkola Irigoien

Idazkaria:

Jose Luis Unanue Ugalde

Kontuhartzailetzako Teknikaria:

Paulino Alonso Eraso

Tolosako Udaletxean,  bi  mila  eta  hamalauko
otsailaren  zazpian,  goizeko  10:00etan
Gobernu  Batzarra  bildu  da  ohizko  bilera
egiteko.  Mahai-burua  alkatea  izan  da  eta
alboko  zinegotziak  agertu  dira,  eguneko  gai
zerrendan agertzen diren puntuak tratatzeko. 

1.- Aurreko akta onartzea.
2.- Etxez-Etxeko zerbitzua. Ilarkiren faktura.

3.-Tolosako  Amarotz  Auzoan,  GI-2135
errepidean  galtzada  aldatzeko  eta
Amarotz  Auzoan  berdeguneak  sortzeko
urbanizazio  obren  obra  zuzendaritzako
zerbitzua  kontratatzeko  espedientearen
onespena.

4.-Udal  liburutegiko  auxiliarraren  ordez-
kapena egiteko lehiaketa.

5.- Iurramendi egoitza: Urtarrileko kuota.

6.- BTT proiektua.

7.- Jangela sozialaren hobaria.

8.- 42/2013 zenbakia duen faktura-zerrenda.

1.- Aurreko  akta onartzea.

Alkateak bilerari hasiera eman ondoren, 2014ko urtarrilaren 31n egindako batzarraren
akta aztertu eta aho batez onartu da.

2.- Etxez-Etxeko zerbitzua. Ilarkiren faktura.

Ilarki  Elkargoari  2014ko urtarrilaren 31n etxez etxeko zerbitzuaren urtarrileko  faktura
onartu zitzaion 2014/182 zenbakidun Alkatetza Dekretuaren bidez. Fakturaren kopurua
66.308,84 €-koa zen. Gobernu Batzarra jakinaren gainean geratu da.



3.-  Tolosako Amarotz  Auzoan,  GI-2135 errepidean galtzada aldatzeko  eta  Amarotz
Auzoan berdeguneak sortzeko urbanizazio obren obra zuzendaritzako zerbitzua
kontratatzeko espedientearen onespena.

Hirigintza, Herri Azpiegiturak eta Auzoak Batzordeak aurtengo urtarrilaren 31n egindako
diktamenarekin bat etorriz, Gobernu Batzar honek, aho batez eta alkateak emandako
ahalmenez baliatuta,

E R A B A K I    D U

LEHENA.-  Publizitaterik  gabeko  prozedura  negoziatuaren  bidez  kontratatzeko
aipatutako  obraren  espedientea  eta  kontratua  araupetzeko  administrazio-baldintza
zehatzen orria onartzea.

BIGARRENA.- Horretarako 50.820 €-ko gastua onartzea, honela banatuta:

Alde batetik, 42.000,00€ eta, bestetik, BEZa gisara, 8.820,00€.

HIRUGARRENA.- Esleipena egiteko prozedurari hasiera ematea.

4.- Udal liburutegiko auxiliarraren ordezkapena egiteko lehiaketa.

 Udal  liburutegiko  auxiliarra  beste  udal  departamento  batera  pasatzean  sortutako
hutsunea betetzeko, Eusko Eki enpresarekin kontratu bat egin zen. 

Kontratu  hau  amaitu  zenean,  publizitaterik  gabeko   prozedura  negoziatuz  egindako
lehiaketaren ondorioz,  enpresa berarekin  urtebeteko lanak kontratatu  ziren.  Kontratu
honek amaiera 2014ko otsailaren 28an du.

Data honetatik aurrera, ordea, beharrak bere horretan jarraituko du eta, beraz, lehiaketa
berri batera jo beharko da hurrengo urteetan ere behar horri erantzun ahal izateko.

Lehiaketa hau publizitaterik gabeko prozedura negoziatuz egingo da eta hiru enpresari
proposamena eskatuko zaie.

Aurreko guztia  kontuan hartuz eta  kultura  teknikariak egindako txostenaren arabera,
Gobernu Batzar honek, aho batez eta alkateak emandako ahalmenez baliatuta,

E R A B A K I   D U

LEHENA.-  Onartzea  Tolosako  Liburutegiko  laguntzaileen  errefuertzo  zerbitzua
kontratatzeko  publizitaterik  gabeko  prozedura  negoziatuaren  lehiaketako  Baldintza
Administratibo Partikularren Plegua.



BIGARRENA.- Kontratuaren epea  2014ko martxoaren 1etik  2015eko otsailaren 28rarte
izatea.

HIRUGARRENA.-  Aurrekontuaren  prezioa    gehienez  32.188€  urtean.  Orduko
gehieneko prezioa 20,72 eurokoa (BEZ barne) izatea.

Prezio honekin kontratatuko liratekeenek egunean 6,5 orduko 239 lan jornada izango
lukete; beraz, 1553, 5 ordu.

LAUGARRENA.-  Kontratuaren  barruan  sartzea   2015eko  martxoaren  1etik  2016ko
otsailaren  28arteko  luzapenaren  aukera,  aurreko  baldintza  beretan,  KPIaren  igoera
erantsita, Udal Gobernuak prezioen igoerari buruz erabakitako politikak ahalbideratuko
balu.

 
5.- Iurramendi egoitza: Urtarrileko kuota.

Iurreamendi egoitzak urtarrileko kuoten likidazioa aurkeztu du.

Hori  horrela,  Gobernu  Batzar  honek,  aho  batez  eta  alkateak  emandako ahalmenez
baliatuta,

E R A B A K I   D U

LEHENA.-  Iurreamendi  egoitzari  ordaintzea  urtarrileko  kuoten  likidazioari  dagokion
zenbatekoa,  33.987,12 €, honela banatuta:

- Autonomoen kostua:   1.458,71 €
- Elbarrien defizita:      32.528,41 € 

BIGARRENA.- Erabaki honen berri ematea Kontuhartzailetzari eta Osasun eta Gizarte
Zerbitzuetako departamentuari.

6.- BTT proiektua.

Ingurumena, Garapen Ekonomikoa, Merkataritza eta turismo batzordean BTT proiektua
aurkeztu da.

Eskualdeko Turismo Planaren irizpideak jarraituz, BTT ibilbideak diseinatu dira natura
turismoa eta turismo aktiboa sustatzeko.

Proiektuak Basketur-en babesa du. Hori dela eta, hark markatzen dituen irizpide guztiak
jarraituz, homologazioa lortu da eta Euskadiko BTT sarearen barruan izango da.



 Mantenuari dagokionez,  Tolosaldea Garatzenek partida bat izango du urtero.

Hau guztia martxan jartzeko, Tolosaldea Garatzenek Tolosako Udalarekin hitzarmena
prestatu  du. 

Aipatutako  kontuan  izanik,  eta  Ingurumena,  Garapen  Ekonomikoa,  Merkataritza  eta
Turismoa batzordean egin duen diktamenarekin bat etorriz, Gobernu Batzar honek, aho
batez eta alkateak emandako ahalmenez baliatuta,

E R A B A K I    D U

LEHENA.-  Tolosaldeko BTT Zentroa martxan jartzeko Tolosako Udala eta Tolosaldea
Garatzenen arteko  lankidetza hitzamena onartzea.

BIGARRENA.- Behin dirulaguntza guztiak jaso ondoren, 4.887,43 euroko diru ekarpena
egitea Tolosaldea Garatzenen alde.

7.- Jangela sozialaren hobaria.

F.E.C.-k Uzturreko jangela sozialeko tarifetan hobaria aplikatzea eskatu du.

Kontuan izanda indarrean dauden tarifak eta egindako txosten soziala, Gobernu Batzar
honek, aho batez eta alkateak emandako ahalmenez baliatuta,

E R A B A K I   D U

LEHENA.- F.E.C.-ri jangela sozialeko tarifan hobariaren aplikazioa onartzea. 

BIGARRENA.-  Erabakiaren berri  ematea F.E.C.ri,  Uzturre  Zentroko arduradunari  eta
Gizarte Zerbitzuetako departamentuari.

8.- 42/2013 zenbakia duen faktura-zerrenda.

Kontuhartzailetzak   42/2013 faktura  zerrenda  aurkeztu  du;   178.627,43 €-koa,  hain
zuzen ere.

Hortaz, zerrenda azterturik, Gobernu Batzar honek, aho batez eta alkateak emandako
ahalmenez baliatuta,



E R A B A K I   D U

LEHENA.- 42/2013  faktura zerrenda onartzea. 

BIGARRENA.-  Onarpenaren berri ematea Kontuhartzailetzari. 

Eta besterik gabe, bilera amaitutzat jo da 11:15etan.

    ALKATEA                                                      IDAZKARIA    


